
 
 

 

 

 

 

Efni: Drög að lýðheilsustefnu Reykjavíkurborgar til 2030 

 

Með bréfi borgarstjórans í Reykjavík, dags. 27. maí 2021, var tilkynnt um að borgarráð hefði samþykkt 

að vísa drögum að lýðheilsustefnu Reykjavíkur til 2030 til umsagnar fagráða Reykjavíkur.  

 

Lagt er til að skóla- og frístundaráð samþykki eftirfarandi umsögn um lýðheilsustefnu 

Reykjavíkurborgar til 2030:   

 

 

 Því er  fagnað  að lögð verði áhersla á heilsueflandi skóla- og frístundastarf í borginni, áhersla 

verði lögð á fyrstu ár barnsins og að byggja grunn að bættri félagsfærni. 

 

 Því er fagnað að gera eigi forvarnaráætlun sem undiráætlun lýðheilsustefnu og að hún verði 

unnin meðal annars í samstarfi við skóla- og frístundasvið. 

 

 Skjal með aðgerðaráætlun og viðaukum er mjög efnismikið og ef til vill mætti stytta texta. Í 

efnisyfirliti vantar blaðsíðutal, sem gæti auðveldað við að leita í þessu mikla skjali. 

 

 Samræma mætti orðalag í umfjöllun um aðgerðir.  

 

 Stefnan þarf að vera auðlesanleg. Sums staðar í textanum þyrfti að útskýra betur það sem átt er 

við, til dæmis heilsueflandi samfélag og skammstöfunina HSAM og fræðsluefni eins og Vinir 

Zippýs, Upright og DAM. Á blaðsíðu 5 eru skilgreiningar á hugtökum. Þar mætti bæta á listann 

orðum eins og:  

o Jöfnuður/jafnrétti 

o Algild hönnun 

o Virkur ferðamáti 

o Félagsauður 

 

 Aðgerðaráætlunin er mjög umfangsmikil en á að renna út í árslok árið 2022. Gefa ætti 

aðgerðaráætluninni meiri tíma, eða þrjú ár. 

 

 Í yfirliti yfir aðgerðir á bls. 3 í aðgerðaráætlun væri gott að hafa númer á aðgerðunum. Þarf 

einnig að yfirfara að orðalag sé í samræmi við fyrirsagnirnar í aðgerðaráætlun. 

 

 Varðandi lýðheilsusjóð Heilsueflandi hverfa er mikilvægt að í úthlutunarreglum verði 

starfsstöðum í hverfum borgarinnar gert kleift að sækja um í sjóðinn og að góð yfirsýn verði 

yfir þau verkefni sem hljóta styrk. Verkefnin sem hljóta styrk verði beintengd áherslum 

lýðheilsustefnunnar og stuðli að auknum sýnileika heilsueflandi samfélaga í hverfum 

borgarinnar.  

 

 Varðandi aðgerð 1.2 (Innleiðing gátlista Heilsueflandi samfélags) er lagt til að tímaáætlun verði 

endurskoðuð. Vinna við innleiðingu gátlista getur verið það umfangsmikil að eitt ár nægi ekki 

til þess að innleiða áhersluatriði listans að fullu. 

 

 Yfirheiti aðgerða nr. 1.4 (Byggjum grunn að bættri félagsfærni) og nr. 1.12 (Aðgerðaráætlun 

um bætta félagsfærni barna) eru ekki nógu lýsandi og skýr. Lagt er til að þetta verði ein aðgerð, 

,,Aðgerðaráætlun um bætta félagsfærni barna“, í nokkrum liðum. Þarna væri verið að bregðast 



 
við áskorunum sem hafa verið að birtast í rannsóknum um að íslensk börn eigi erfitt með að 

eignast vini og að líðan barna á grunnskólaaldri fari versnandi.  

 

Í lið 1.4 aðgerð nr. 2 sem snýr að umhverfi sem styður vellíðan í frístundastarfi hefur textinn 

breyst og þar er ekki lengur að finna texta um greiningu á húsnæði og aðstöðu frístundastarfs 

m.t.t. þrengsla, loftgæða og hljóðvista, auk útisvæða (sbr. 1.3 fyrir leikskóla).  

 

Textinn ,,Efla vinatengsl og skólatengsl“ á frekar heima í aðgerð 1.12 heldur en 1.4. 

 

Fulltrúar skóla- og frístundasviðs  hafa fundað með verkefnisstjóra lýðheilsu á skrifstofu 

borgarstjóra og boðið fram aðstoð við endurskoðun á liðum 1.4 og 1.12. 

 

 Á bls. 8 í aðgerðaráætlun mætti bæta inn að í ársbyrjun 2021 voru 73% frístundaheimila 

borgarinnar og 86% félagsmiðstöðva búin að nýta gátlista um heilsueflandi frístundaheimili og 

félagsmiðstöðvar. Þar undir mælikvarða þarf að breyta orðalagi í ,,Hlutfall leik- og grunnskóla, 

frístundaheimila og félagsmiðstöðva sem eru þátttakendur…“. Þetta þarf að laga líka á bls. 3 í 

aðgerðaráætlun. 

 

 Í aðgerð 1.6, Vinnustaðir Reykjavíkurborgar heilsueflandi fyrir 2025, teljum við að mælikvarði 

á aðgerðinni sé óraunhæfur, það er að segja að innleiðingu á heilsustefnu fyrir starfsstaði 

Reykjavíkurborgar sé lokið fyrir 2025. Talið er óraunhæft að skólar og frístundastarf sem eru 

að vinna að heilsueflandi skólum og frístundastarfi (fyrir 2025) hafi líka lokið innleiðingu 

heilsustefnu sem heilsueflandi vinnustaðir fyrir árslok 2025. Þarna vantar einnig texta um 

heilsustefnu fyrir starfsstaði Reykjavíkurborga (sbr. mælikvarða). 

 

 Í aðgerð 1.11, Aðgerðaráætlun um bætta líðan ungmenna, ætti kannski frekar að nota ,,barna 

og unglinga“ eða „barna og ungmenna“. Ungmenni er oft notað yfir 16 ára og eldri, en það þyrfti 

kannski að skilgreina í stefnunni. Í línu 5 stendur Til að snúa þeirri þróun við eru skólar og 

frístundaheimili borgarinnar hvött til að setja fram aðgerðaráætlun til tveggja ára til að bæta 

líðan ungmenna. Þar vantar inn félagsmiðstöðvar og ef þetta á að ná til 16-18 ára væri upplagt 

að nefna líka Hitt húsið (þá þyrfti ÍTR líka að vera ábyrgðaraðili).  

 

 

Að lokum er lýst yfir ánægju með að lýðheilsustefna fyrir Reykjavíkurborg sé að líta dagsins ljós og að 

fulltrúar skóla- og frístundasviðs, þar á meðal lýðheilsu- og forvarnarteymi sviðsins, hafi fengið tækifæri 

til að koma að gerð stefnunnar.  

 

 

  

 


